I. ERANSKINA: Indarkeria-motak

INDARKERIA: Jarrera edo jokamoldea, pertsonarena edo erakundeena, aktiboa edo pasiboa,
pertsonaren oreka apurtzen duena (oreka norberarekiko, besteekiko eta natuarekiko), dela
bortxa-ekintzen bidez edo dela bortxa-egoeren bidez.

ZUZENEKO INDARKERIA: Indarkeriarik nabarmenena da, eraso fisikoa adibidez. Esate baterako
kolpe bat, borroka bat ... Eta, mutur-muturrean, gerra.

INDARKERIA PSIKOLOGIKOA: Subjektibotasuna dauka jo-puntuan; pertsona sentimentalki
ahalke uzten saiatzen da, sufrimendu mentala eragiten, edo beldurra eta gorrotoa zabaltzen.
Batzuetan, jolasa besterik ez dela ematen du, ez dela hain larria, baina ondorio makurrak izan
ditzake.

EGITURAZKO INDARKERIA: Gizartearen funtzionamenduaren parte da, baina oharkabean pasa
daiteke, ustea baitugu gizartearen funtzionamenduk berezkoa duela. Adibidez, pobrezia edo
lanik eza.

INDARKERIA KULTURALA: Diskurtsoak eta jarrerak, beste norbaitzuen izen ona zikintzen
saiatzen direnak, edo nagusitasun-ustea auspotzen, edo norbait diskriminatzen. Adibidez,
arrazakeria edo matxismoa.



